Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Eloy Villanueva Cruz jaunak egindako galderaren erantzuna, NA-137 (Belaguako mendatea) errepideari buruzkoa, Foru Diputazioak emana. Galdera argitaratu zen 2014ko apirilaren 4ko 49. Nafarroako Parlamentuko Aldizkari Ofizialean.

Iruñean, 2014ko apirilaren 30ean

Lehendakaria: Alberto Catalán Higueras

ERANTZUNA

Nafarroako Parlamentuko Parlamentu-talde Popularreko Eloy Villanueva Cruz jaunak idatziz erantzuteko galdera egin du NA-137 (Belaguako mendatea) errepideari buruz (PES 68). Hauxe da Sustapeneko Departamentuaren erantzuna:

1. Lehenengo puntuari dagokionez, bertan galdetzen baita 2011n, 2012an, 2013an eta 2014ko urritik apirilera errepidea zenbat egunetan egon zen itxita, arrazoia, tartea eta moztuta zenbat denboraz egon zen adierazita, honakoa adierazi behar dugu:

2011. urtea (hamaika egunez egon zen moztuta)

Urtarrila: ez zen egun bakar batez itxi.

Otsaila: lau egunez egon zen itxita, elurra errepidean pilatzearen ondorioz.

Martxoa: hiru egunez egon zen itxita, elurra errepidean pilatzearen ondorioz.

Apirila: ez zen egun bakar batez itxi.

Azaroa: ez zen egun bakar batez itxi. 

Abendua: lau egunez egon zen itxita, elurra errepidean pilatzearen ondorioz.

2012. urtea (hogeita hamar egunez egon zen moztuta)

Urtarrila: hiru egunez egon zen itxita, elurra errepidean pilatzearen ondorioz.

Otsaila: bost egunez egon zen itxita, elurra errepidean pilatzearen ondorioz, lau egunez elur-jausien arriskuarengatik, 51. kilometro-puntutik (antzinako aterpea), eta zazpi egunez elur-bisutsarengatik.

Martxoa: ez zen egun bakar batez itxi.

Apirila: ez zen egun bakar batez itxi.

Azaroa: bi egunez egon zen moztuta, elur-bisutsaren ondorioz.

Abendua: sei egunez egon zen itxita, elurra errepidean pilatzearen ondorioz, eta hiru egunez elur-bisutsaren ondorioz.

2013. urtea (hirurogeita sei egunez egon zen moztuta)

Urtarrila: bederatzi egunez egon zen itxita, elurra errepidean pilatzearen ondorioz, zazpi egunez elur-bisutsaren ondorioz eta hiru egunez elur-jausien arriskuarengatik.

Otsaila: hamar egunez egon zen itxita, elurra errepidean pilatzearen ondorioz, lau egunez elur-jausien arriskuarengatik, 51. kilometro-puntutik (antzinako aterpea), eta zortzi egunez elur-bisutsarengatik.

Martxoa: egun batez egon zen itxita, elurra errepidean pilatzearen ondorioz, eta zortzi egunez elur-bisutsaren ondorioz.

Apirila: ez zen egun bakar batez itxi.

Azaroa: bost egunez egon zen itxita, elurra errepidean pilatzearen ondorioz, eta zazpi egunez elur-bisutsaren ondorioz.

Abendua: bi egunez egon zen itxita, elurra errepidean pilatzearen ondorioz, eta bi egunez elur-bisutsaren ondorioz, 47. kilometro-puntutik (Juan Pito Benta) aurrera.

2014. urtea (hogeita hemezortzi egunez egon zen moztuta)

Urtarrila: zortzi egunez egon zen itxita, elurra errepidean pilatzearen ondorioz, eta lau egunez elur-jausien arriskuarengatik, 47. kilometro-puntutik (Juan Pito Benta) aurrera.

Otsaila: lau egunez egon zen itxita, elurra errepidean pilatzearen ondorioz, lau egunez elur-jausien arriskuarengatik, 47. kilometro-puntutik (Juan Pito Benta), eta zazpi egunez elur-bisutsarengatik.

Martxoa: hiru egunez egon zen itxita, elurra errepidean pilatzearen ondorioz, sei egunez elur-jausien arriskuarengatik, 47. kilometro-puntutik (Juan Pito Benta), eta hiru egunez elur-bisutsarengatik.

Apirila: ez zen egun bakar batez itxi, txostena idatzi den egunera arte.

Erantzun honi gehitu zaizkio Nafarroako Gobernuko Herri Lan Zuzendaritza Nagusiko Errepideak Konektatzeko Zentroaren laburpenak. Bertan, kilometro puntu zehatza eta kasu bakoitzean mozketa egiteko arrazoiak islatzen dira.

Bideak itxita egon diren denborari dagokionez, lau urte hauetan zehar gertatutako gorabeheren kasuetan, eskatutako informazioaren bolumena dela eta, adierazi behar dizuegu Sustapen Departamentura jo dezakezuela, gorabeheren orri horiek bertatik bertara erakutsiko baitizkizuegu. Horretarako, mesedez, jo Kontseilariaren Kabinetera, bera izanen baita lantalde teknikoarekin egin beharreko zure bisita programatuko duena.

2. Ekitaldi bakoitzean mendatea garbitzeari esleitu zaizkion giza baliabideei eta baliabide teknikoei dagokienez:

2012-2015 urteetako Agoizko Zainketa Zentroko Errepideen Zainketa Integralerako Proiektuaren baldintza tekniko partikularren orrietan oinarrituta, horren babesean egiten baitira Burgi-Izaba-Frantzia NA-137 errepidearen 

garbiketa eta mantentze lanak, zehazki Belaguako mendateari dagokion tartean (45. kilometro-puntutik 59+500 kilometro-puntura), honakoak dira esleitutako bitarteko mekanikoak: elurra kentzeko bi makina, 300 ZP-ko potentzia dutenak eta hiru ardatz trakziodun daramatzatenak; makina horiek angelu aldagarria duen falka bat, elurra urtzeko 7,5 m³-ko barreiagailu elektroniko bat, GPS kokatze-sistema eta 570 ZP-ko bi turbofresa frontal dauzkate.

Esleitutako giza baliabideei dagokienez, asteko zazpi egunetan 07:00etatik 19:00etara, azarotik apirilera, honakoak dira: lanaldi osoz bi txofer, elurra kentzeko makinak gidatzeko, eta bi makinista, turbofresak erabiltzeko, bai eta mendatearen arduradun orokor bat ere. Dotazio hori osatzen da, lanaldi partzialean diharduen unitateburu batekin (zeinak eskumenak baitauzka Agoizko Errepideen Zainketa Zentroaren menpeko errepide-sareko gainerako errepideetan ere), Herri Lanetako ingeniari titulazioarekin, eta laguntzaile tekniko batekin. Bitarteko horiek 2008-2011 urteetarako kontratuan ageri ziren berak dira.

3. Garbiketarako esleitutako aurrekontua eta azkenik inbertitutako zenbatekoa. 

Esklusiboki Belaguako mendatearen neguko mantentze-lanetan inbertitutako aurrekontuak, betiere aipatutako proiektuaren esparru administratiboaren barruan, honako kopuruak biltzen ditu (BEZa barne):

2011. urtea: 580.037,15 €.

2012. urtea: 615.560,39 €.

2013. urtea: 640.642,53 €.

2014. urtea (martxora arte): 365.609,71 €.

Kopuru horiek Belaguako mendateari berariaz esleitutako bitarteko mekanikoak eta giza bitartekoak baizik ez dituzte jasotzen. Ez dira sartzen ez azpiegitura hobetzeko lanak, ez mendi-mazeletan elementu pasiboak jartzea eta mantentzea elur-jausien eta elur-bisutsen eusgarri, ez eta NA-137 errepidearen zainketa integralean jasotako beste inongo jarduketarik ere.

4. Laugarren puntuari dagokionez, Nafarroako Gobernuko Zainketa Zerbitzuaren eta Pirinio Atlantikoetako Kontseilu Nagusiko Zainketa Zerbitzuaren arteko Koordinazio Protokoloaren kopia erantsi dugu. Urtero berritzen da protokolo hori. 

Erantsitako dokumentuan, Nafarroako lantaldearen eta lantalde frantsesaren harremanetarako telefonoak agertzen diren atala kendu dugu, datuak babeste aldera.

Iruñean, 2014ko apirilaren 22an

Sustapeneko kontseilaria: Luis Zarraluqui Ortigosa

(Oharra: Aipatu eranskina foru parlamentarien eskura dago Ágora aplikazioan.

